
 

 

 
ᐱᕙᓪᓕᐊᔪᑦ ᓴᖅᑭᑕᑦ  

 

ᓴᖅᑭᑕᐅᑲᐅᑎᒋᔭᕆᐊᓕᒃ 

 
 

ᓄᑕᕋᓛᓄᑦ ᐴᒃᓴᓕᕆᓂᖕᓄᑦ ᐱᓕᕆᐊᒃᓴᑦ ᓄᓇᕗᒻᒥᑦ, ᓯᕗᓪᓕᖅᐹᖑᔪᖅ ᑲᓇᑕᒥᑦ 

 

ᐃᖃᓗᐃᑦ, ᓄᓇᕗᑦ (ᐅᑐᐱᕆ 25, 2016) – ᐱᓇᔪᐃᓐᓇᖕᓂᖕᒥᒍᑦ ᓄᑕᕋᓛᑦ ᐃᓅᔪᓐᓃᖅᑕᐃᓕᒪᑎᑦᑎᓂᖏᓐᓄᑦ 

ᓄᓇᕗᒻᒥᑦ, ᐋᓐᓂᐊᖃᖕᓇᙱᑦᑐᓕᕆᔨᒃᑯᑦ ᑐᓂᐅᖅᑲᐃᖃᑦᑕᖕᓂᐊᓕᖕᒪᑕ ᓄᑕᕋᓛᓄᑦ ᐴᒃᓴᓂᑦ ᓄᑕᕋᓛᖅᑖᓵᖅᑐᓕᒫᓄᑦ 

ᓄᓇᕗᒻᒥᑦ ᐊᕐᕌᒎᓂᐊᖅᑐᒥᑦ. 

 

“ᓄᓇᕗᑦ ᖁᑦᑎᓛᓂᑦ ᓄᑕᕋᓛᓄᑦ ᐃᓅᔪᓐᓃᕈᔾᔨᖃᑦᑕᓛᖑᖕᒪᑕ ᑲᓇᑕᒥᑦ, ᐊᒥᓲᔪᓐᓃᖅᑎᑉᐸᓪᓕᖅᑎᑦᑎᓂᖅ ᓄᑕᕋᓛᓂ 

ᑐᖁᑳᓪᓚᒃᐸᒃᑐᓂᑦ ᓄᑕᕋᓛᓪᓗ ᐃᓅᑯᑖᒍᓐᓇᖕᓂᖏᑦ ᓯᕗᓪᓕᐅᔾᔭᐅᖕᒪᑕ,”ᐅᖃᖅᑐᖅ ᒥᓂᔅᑕ 

ᐋᓐᓂᐊᖃᖕᓇᙱᑦᑐᓕᕆᔨᒃᑯᓐᓄᑦ ᔪᐊᔾ ᕼᐃᒃᔅ. “ᐊᓕᐊᓇᐃᒍᓱᒃᑐᖓ ᓄᓇᕗᑦ ᓯᕗᓪᓕᖅᐸᐅᖕᒪᑕ ᑕᒪᑐᒥᖓ 

ᓄᑕᕋᓛᓄᑦ ᐴᒃᓴᓕᕆᓂᖕᓄᑦ ᐱᒋᐊᖅᑕᓂᑦ – ᓯᕗᓪᓕᖅᐹᖅ ᑭᒃᑯᓕᒫᓄᑦ ᑮᓇᐅᔭᖃᖅᑎᑕᐅᓪᓗᓂ ᓄᓇᕐᔪᐊᒥᑦ 

ᐱᓕᕆᐊᒃᓴᐅᔪᖅ ᑲᓇᑕᒥᑦ.” 

 

ᓄᓇᕘᑉ ᓄᑕᕋᓛᖏᑦ ᐃᓅᔪᓐᓃᖅᐸᖕᓂᖏᑦ ᑕᓪᓕᒪᐃᖅᓱᑲᓴᒃᖢᓂ ᖁᑦᑎᖕᓂᖅᓴᐅᖕᒪᑦ ᑲᓇᑕᒥᑦ. ᑕᒪᓐᓇ ᓄᑕᕋᓛᓄᑦ 

ᐴᒃᓴᓕᕆᓂᖕᒧᑦ ᐃᓱᒪᒋᔭᐅᓚᐅᖅᑐᖅ ᕕᓐᓚᓐᒥᑦ ᐊᑐᖅᑕᐅᕗᖅ, ᐱᒋᐊᓚᐅᖅᓯᒪᓪᓗᓂ 1939−ᒥᑦ. ᕕᓐᓚᓐᒥᑦ ᓄᑕᕋᓛᑦ 

ᐃᓅᔪᓐᓃᖅᐸᓚᐅᖅᓯᒪᖕᒪᑕ 90 ᑕᒡᕙᙵᑦ 1,000−ᓂᑦ ᐃᓅᓵᖅᑐᓂᑦ, ᑕᑯᓯᒪᓕᕐᖢᑎᒡᓗ ᐊᒥᓲᙱᓐᓂᕐᓴᓂᑦ 

ᐃᓅᔪᓐᓃᖅᐸᒡᑐᓂᑦ ᒪᕐᕉᒃ ᑐᙶᓄ ᑕᒡᕙᙵ 1,000−ᓂᑦ ᐃᓅᓵᖅᑐᓂᑦ ᑕᒪᒃᑯᐊ ᖃᐅᔨᒪᔭᐅᑦᑎᐊᓕᖅᑐᑦ ᕕᓐᓛᓐᒥᐅᑦ 

ᓇᔾᔨᔪᖕᓄᑦ ᐱᒃᓴᕆᔭᐅᓲᓂᑦ (ᓄᑕᕋᓛᓄᑦ ᐴᒃᓴᑦ). 

 

ᐋᓐᓂᐊᖃᖕᓇᙱᑦᑐᓕᕆᔨᒃᑯᑦ ᓇᒃᓯᐅᔾᔨᓂᐊᖅᑐᑦ 800 ᐅᖓᑖᓅᖓᔪᓂᑦ ᐴᖕᓂᑦ ᓄᓇᕘᑉ 25−ᓄᑦ ᐋᓐᓂᐊᕕᖏᓐᓄᑦ 

2016-2017−ᒥᑦ. ᓇᔾᔨᔪᑦ ᑎᑎᕋᕈᓐᓇᖅᑐᑦ ᓄᑕᕋᓛᓄᑦ ᐴᒃᓴᖅᑖᕈᑎᒥᑦ ᑕᑯᔭᐅᓐᓇᖓᓂᑦ ᓇᔾᔨᔪᓄᑦ ᐅᖄᓚᓗᑎᒡᓘᓐᓃᑦ 

ᐋᓐᓂᐊᕕᖏᓐᓄᑦ.  

 

ᑕᒪᓐᓇ ᓄᑕᕋᓛᓄᑦ ᐴᒃᓴᑦ, ᐊᖏᖅᑕᐅᓯᒪᔪᖅ ᐋᓐᓂᐊᖃᖕᓇᙱᑦᑐᓕᕆᔨᒃᑯᓐᓄᑦ ᑲᓇᑕᒥᑦ ᓄᑕᕋᓛᑦ ᓯᓂᒡᕕᒃᓴᖏᓐᓄ, 

ᐃᑲᔪᖅᑐᐃᕗᑦ ᐊᓈᓇᓂᑦ ᓄᑕᕋᓛᓪᓗ ᖃᓄᐃᙱᑦᑎᐊᖕᓂᖏᓐᓂᑦ ᑲᒪᓵᓕᖃᑦᑕᖁᔨᓂᒃᑯᑦ ᓇᔾᔨᓂᖏᓐᓂᑦ, 

ᐊᑦᑕᖕᓇᙱᑦᑐᓂᑦ ᓯᓂᒡᕕᖃᖅᑎᑦᑎᓂᖕᓂᑦ ᐃᕕᐊᖏᖕᒥᓪᓗ ᐊᒫᒪᒃᑎᓐᓂᓃᑦ, ᐃᑲᔪᖅᑐᖅᑕᐅᕗᑦ ᐃᓕᓐᓂᐊᕐᓂᓕᕆᔨᒃᑯᑦ 

ᐃᓕᓐᓂᐊᕆᐅᓕᓵᖅᑐᓕᕆᔨᒃᑯᖏᓐᓂᑦ. ᑖᒃᑯᐊ ᓄᑕᕋᓛᓄᑦ ᐴᒃᓴᑦ ᐃᓗᓕᖃᐅᖅᑐᑦ ᓄᑕᕋᓛᓅᖓᔪᓂᑦ 

ᐊᖓᔪᖅᑳᕆᔭᓄᓪᓗ ᐃᓚᖃᖅᖢᓂ ᑐᓴᐅᒪᔾᔪᑎᒃᓴᓂᑦ. 

 

ᐊᔾᔨᒌᙱᑦᑐᑦ ᐱᖃᖃᑕᐅᔪᑦ, ᐃᓚᐅᓪᓗᑎᒃ ᐃᓕᓐᓂᐊᕐᓂᓕᕆᔨᒃᑯᑦ, ᐱᓕᕆᖃᑕᐅᓚᐅᖅᐳᑦ ᐃᑲᔪᖅᑐᐃᓪᓗᑎᒃ 

ᓄᑕᕋᓛᓄᑦ ᐴᒃᓴᓂᑦ.  

 



 

ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ, www.gov.nu.ca.  

News releases are available in Inuktitut, English, Inuinnaqtun and French on www.gov.nu.ca.  
Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca.  
Les communiqués de presse sont disponibles en inuktitut, en anglais, en inuinnaqtun et en français à : www.gov.nu.ca. 

ᐱᕙᓪᓕᐊᔪᓄᑦ ᖃᐅᔨᒋᐊᕐᕕᒃᓴᖅ:  

ᕌᓐ ᐅᐊᓯᓐᒃ  

ᑐᓴᐅᒪᔪᓕᕆᔨᒻᒪᕆᒃ 

ᐋᓐᓂᐊᖃᖕᓇᙱᑦᑐᓕᕆᔨᒃᑯᑦ 

rwassink@gov.nu.ca 

